
QORTI CIVILI

PRIM" AWLA
ONOR. IMHALLEF
JOSEPH R. MICALLEF

Seduta ta' I-14 ta' April, 2015

Mandat Numru. 454/2015/1

JAC STEEL LIMITED (C - 4665)
VS

IL-KUMMISSARJU TAL-PULIZIJA

[I-Qorti:

Rat ir-Rikors imressaq fis-17 ta’ Marzu, 2015, li bih u ghar-radunijiet
hemm imfissra, il-kumpannija rikorrenti talbet Ii din il-Qorti Zzomm lill-
intimat milli “jikkonfiska, japproprja jew fi kwalsijasi mod iehor jiehu
pussess jew titolu fuq il-gaffa tat-tip Fiat Allis proprjeta’ tas-socjeta’
rikorrenti”;

Rat id-degriet taghha tas-17 ta’ Marzu, 2015, li bih laqghet it-talba b’mod
provvizorju ghall-finijiet tal-artikolu 875(2) tal-Kap 12 tal-Ligijiet ta’ Malta,
ordnat in-notifika lill-intimat bi zmien ghat-Twegiba u gieghdet ir-Rikors
ghas-smigh tal-10 ta’ April, 2015;

Rat it-Twediba mressqa mill-intimat fis-27 ta’ Marzu, 2015, li biha, u
ghar-ragunijiet hemm imsemmija, laqa’ ghat-talba tal-kumpannija
rikorrenti billi gal li I-azzjoni taghha tissarraf fi pressjoni biex ma thallihx
iwettaq |-obbligi legali u I-kompetenzi tieghu u dawk tal-Awtorita’ ta’
Malta dwar |I-Ambjent u I-Ippjanar u dan kif johordu mill-artikoli 346 tal-
Kodi¢i Kriminali u mill-Att tal-2010 dwar |-Ambjent u I-Ippjanar tal-
Izvilupp®. Huwa jzid jghid li ma jezistux I-elementi mitluba mil-ligi biex it-
talba tal-kumpannija rikorrenti tista’ tintlaqa’;

Semghet id-dikjarazzjoni tal-intimat waqt is-smigh tal-10 ta’ April, 2015,
ghall-finijiet tal-artikolu 873(3) tal-Kapitolu 12 tal-Ligijiet ta’ Malta;

Semghet ix-xhieda mressqga mill-intimat;

Semghet is-sottomissjonijiet tal-avukati tal-partijiet waqt I|-imsemmi
smigh;

Rat |-atti kollha tar-Rikors;

Rat id-degriet taghha tal-10 ta’ April, 2015, Ii bih halliet ir-Rikors ghall-
provvediment;

Ikkunsidrat:

i tgis li -kumpannija rikorrenti gieghda titlob li I-intimat bl-ebda mod ma
jiehu tant idejh jew jagbad il-gaffa proprjeta’ taghha li kienet tinsab f’sit
fejn kienet gieghda tithaddem;

Tqis li fis-17 ta’ Marzu, 2015, waqt li kien gieghed isir tindif ta’ sit fl-
inhawi tac-Cimiteru tal-Addolorata minn materjal tal-bini li kien hemm
fuqu mill-gaffa tal-kumpannija rikorrenti, il-Pulizija waqgfet it-tkomplija
tax-xoghol minhabba li materjal kien jidher li gieghed jintefa’ fil-wied ta’

taht is-sit”>. Dak il-hin kienet gieghda ssir azzjoni ta’ inforzar mill-
M.E.P.A. dwar materjal industrijali iehor li kellu jitnehha mill-istess sit*;

Tqis li I-gaffa dak il-hin kienet gieghda tithaddem minn wiehed Christian
Cucciardi, impjegat mal-kumpannija rikorrenti;

Tqgis li I-kumpannija kienet tqabbdet taghmel ix-xoghol tat-tindif tas-sit
minn wiehed Salvu Briffa, uffi¢jal tal-Malta Industrial Parks Limited, sidt
il-fabbrika li tinsab fuq I-istess sit. 1l-Pulizija gabret stgarrija minn kull min
kien imdahhal fdak li kien gieghed jigri fis-sit sa ma twaqqaf ix-xoghol*:

Tqis li, aktar tard dakinhar, |-Awtorita’ ta’ Malta dwar |I-Ambjent u I-
lppjanar kienet harget avviz ta’ infurzar u madwar gimgha wara, fis-26
ta’ Marzu, 2015, talbet lill-Pulizija tniedi pro¢eduri kontra I-kumpannija
rikorrenti, kontra I-Malta Industrial Parks Limited u terzi;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak li
jzomm persuna milli li taghmel xi hada li tkun li tista’ tkun ta’ hsara lill-
parti li titlob il-hrug tal-mandat;

Tqis li bil-ligi, jehtieg li r-rikorrent juri zewg hwejjeg biex ikun jisthoqqglu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mehtied biex jitharsu I-jeddijiet pretizi mir-rikorrent. It-tieni haga hi li
r-rikorrent ikun jidher li ghandu, mad-daqqa t’ghajn (prima facie) dawk il-
jeddijiet. ll-htiega li jintwera li I-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva li tiddependi mid-diskrezzjoni tal-gudikant®. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh i I-procedura li hija mahsuba biex
titgies talba bhal din huwa mixtieq li tkun wahda sommarija, billi mhuwiex
mistenni li jitressaq quddiem il-Qorti fi stadju bhal dak kulma jmissu
jitressag quddiemha wagqt is-smigh tal-kawza dwar l-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tigi
mic¢huda’;

% Xhieda ta’ P.S. 1030 Clinton Theuma 10.4.2015, fpagg. Xx tal-atti

% Xhieda ta’ Charles Gafa’ 10.4.2015, fpagg. Xx tal-atti

4 Xhieda ta’ Spett. Jurgen Vella 10.4.2015, fpagg. XX tal-atti

® Art. 873(1) tal-Kap 12

® App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
" Art. 875(3) tal-Kap 12

Pagna 3 minn 7
Qrati tal-Gustizzja



Kopja Informali ta' Sentenza

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali®. Il-harsien i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd Ii jista’ jkollu jitnehha darba ghal dejjem u b’mod
irrimedjabbli.  Dan ma jfissirx li I-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqgas
ifisser li |-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt |i hareg it-talba
ghall-hrug tal-Mandat;

Tqis li I-jedd prima facie li fuqu tistrieh il-kumpannija rikorrenti huwa dak
li thares it-tgawdija tal-proprjeta’ tal-ingenji taghha — f'dan il-kaz, il-gaffa li
kienet imdahhla fix-xoghol tat-tindif tas-sit — u |-harsien tal-imsemmija
tgawdija minn tehid arbitrarju. Ma huwiex kontestat li [-gaffa hija
proprijeta’ tal-kumpannija rikorrenti;

Tgis li, mis-sottomissjonijiet maghmula mill-gharef difensur tal-istess
rikorrenti, I-ghan tal-procedura mnedija mill-klijenta tieghu huwa dak li
ma jhallix lill-intimat jagbad u “jiehu I-ligi b’idejh” u arbitrarjament jarroga
ghalih setgha li jinterpreta I-ligi kif jifthimha hu, bla ma |-kwestjoni tkun
tressget quddiem gorti;

Tqis li, min-naha tieghu, l-intimat u I-gharef difensur tieghu, jishqu li I-ligi
kienet taghtih kull setgha li jagbad il-gaffa jew kull ingenju iehor fejn ikun
jidher li x-xoghol li jkun gieghed isir biha jkun jikkonsisti fi ksur tal-ligi. Ir-
rapprezentant tal-Kummissarju intimat gal li t-tfigh tal-materjal §ol-wied
hu minnu nnifsu reat u li, minbarra dan, il-wied jaga’ fimkien meqjus
bhala santwarju mhares mil-ligijiet ambjentali;

Tqis i, l-intimat jghid sewwa meta jissottometti li I-Mandat ma jistax
jintalab biex izommu milli jwettaq is-setghat tieghu dwar xi ksur ta’ ligi.
Mandat ma jistax jinhareg biex izomm persuna milli taghmel dak li I-ligi
tobbligaha taghmel, ukoll jekk dak I-eghmil jista’ jgib xi hsara jew
skomdu lill-persuna milquta b’eghmil bhal dak u sakemm I-eghmil isir
skond kif trid il-ligi;

Tqis li l-intimat jiggustifika I-hsieb tieghu li jagbad il-gaffa tal-kumpannija
rikorrenti fuq id-dispozizzjonijiet tar-regolament 10(4) tar-Regolamenti

8 Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

dwar |-Abbandun, ir-Rimi u t-Tnehhija ta’ Skart fit-Toroq u f'Postijiet jew
Zoni Pubbli¢i®;

Tqis ghal dak li jirrigwarda |-jedd mad-dagga ta’ ghajn I-kumpannija
rikorrenti sehhilha turi li ghandha d-dritt thares il-jedd taghha ta’ sid fuq I-
ingenju. ll-jedd jitlob ukoll harsien minn tehid arbitrarju jew tnaqqgis mhux
awtorizzat bis-sahha tal-ligi min-naha ta’ xi awtorita’ pubblika;

Tqis li, sal-hin li Christian Cacciottolo twaqgqgaf milli jkompli jhaddem il-
gaffa sakemm inbdiet il-pro¢edura ghall-hrug ta’ dan il-Mandat (u kienet
provvizorjament intlagghet it-talba ghall-hrug tal-istess), ma kien ghad
hemm Il-ebda procediment kontra |-kumpannija rikorrenti;

Tqis li, kif sewwa issottometta |-gharef difensur tal-istess rikorrenti, ir-
regolament 10(4) li fuqu jistrieh l-intimat ma jaghti I-ebda jedd ta’ tehid ta’
pussess ta’ vettura, karrettun jew taghmir iehor jekk mhux fuq ordni ta’
gorti u b’zieda mal-piena preskritta, wara talba li ssirilha ghaldagshekk
mill-prosekuzzjoni;

Tqis li dan ifisser li dak il-gbid (u r-rimedju tar-rilaxx li jista’ jintalab minn
sid il-vettura tant Il-istess Regolamenti) ikun ordnat biss wara s-sejbien
ta’ htija b'ghoti ta’ sentenza mal-gheluq tal-process li jinzamm Kkif
preskritt quddiem il-Qorti kompetenti;

Tqis ghalhekk li, mad-daqqa ta’ ghajn, I-intimat ma kienx moghti setgha
bil-ligi biex jagbad taht idejh il-gaffa tal-kumpannija rikorrenti fl-istadju
tac-Cirkostanzi li kienu jezistu u jirrizultaw sal-waqt |i nfethet din il-
procedura;

Tqis li dan kollu gieghed jinghad bla ebda hsara ghall-jedd tal-intimat li
jiehu dawk il-passi mehtiega biex jagbad il-gaffa taht kull provvediment
iehor tal-ligi jew biex ikun jista’ jmexxi ’| quddiem kull pro¢edura lilu
kompetenti kontra I-kumpannija rikorrenti;

Tqis li, minn dan l-aspett u limitatament ghal dan ir-rigward, il-jedd tal-
kumpannija rikorrenti mad-daqqa t'ghajn jirrizulta;

Tqis li, b'’zieda mal-elementi mehtiega kif imsemmi gabel, fkaz li I-hrug
tal-Mandat jintalab kontra |-Gvern jew kontra xi awtorita’ pubblika
mwadqqfa bil-Kostituzzjoni jew kontra persuna li jkollha kariga pubblika fil-
kariga uffigjali taghha, il-ligi*° titlob ukoll li jintwera (a) li I-haga li parti

° A.L. 344/2005 (L.S. 504.67) kif emendat
10 Art. 873(3) tal-Kap 12

titlob li tinzamm milli titwettaq fil-fatt hemm il-hsieb li titwettaq, u (b) li I-
pregudizzju li jinholoq lil min ikun ged jitlob il-Mandat ikun sproporzjonat
meta mqgabbel ma’ I-istess ghamil tal-haga li ged tintalab li tigi mizmuma.
Dan ifisser li, bejn il-vantagg li johrog kieku |-haga titwettaq u |-hsara li
ggib maghha jentieg li jsir tqabbil;

Tgis li dwar I-ewwel element, dan jinsab ukoll sodisfatt fid-dawl tad-
dikjarazzjoni maghmula waqt is-smigh tar-rikors mir-rapprezentant tal-
Kummissarju intimat fis-sens li kieku ma kienx ghall-fatt li tnediet din il-
pro¢edura ghall-hrug tal-Mandat, kieku Il-intimat kien sejjer jghaddi biex
jiehu |-gaffa taht idejh;

Tgis li, dwar I-element tal-pregudizzju u I-proporzjonalita’ tar-
riperkussjonijiet imgarrba mill-partijiet jekk il-Mandat jintlaga’ jidher car li
I-kumpannija rikorrenti sejra ggarrab hsara aghar minn dik li jgarrab I-
intimat, li kieku t-talba ghall-hrug tal-Mandat ma kellhiex tintlaga’,
ghallangas sakemm il-kwestjoni tkun mistharrga mill-qorti ta’
kompetenza kriminali. Minbarra dan, ir-rimedju moghti mir-Regolamenti
biex sid jinghata I-permess li jirtira I-vettura jew it-taghmir magbud huwa
rimedju disponibbli biss wara li jkun intemm il-pro¢ediment kriminali u
mhux gabel,

Tqis, ghalhekk, li fdan il-kaz, intwera tajjeb bizzejjed min-naha tal-
kumpannija rikorrenti li jikkonkorru l-elementi mehtiega ghall-hrug tal-
Mandat minnha mitlub;

Ghal dawn ir-ragunijiet il-Qorti geghda tiddeciedi billi:

Tilga’ t-talba ghall-hrug tal-Mandat, b’dan illi xejn f'din I-ordni ma
ghandu jolqot is-setghat tal-intimat Ii jistharreg jew imexxi pro¢eduri dwar
ksur ta’ ligi jew twettiq ta’ reat; u

Tordna li minhabba ¢-¢irkostanzi, |-ispejjez ta’ din il-pro¢edura jibqghu

minghajr taxxa bejn il-partijiet.

< Sentenza Finali >

